
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ
ԴԵԿՏԵՄԲԵՐԻ 28-Ի N 1731-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ 
Մ Ա Ս Ի Ն

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասի 4-րդ կետը և 34-րդ հոդվածը՝ Հայաստանի Հանրապետության կառավարությունը    ո ր ո շ ու մ     է.
1. Ուժը կորցրած ճանաչել Հայաստանի Հանրապետության կառավարության 2017 թվականի դեկտեմբերի 28-ի «Անհատույց օգտագործման իրավունքով անշարժ գույք հանձնելու մասին» N 1731-Ա որոշման N 1 և N 2 հավելվածների 1-ին կետերը:
1. ՀՀ տարածքային կառավարման և ենթակառուցվածքների նախարարության պետական գույքի կառավարման  կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, «Հրազ-Սպանդանոց» սահմանափակ պատասխանատվությամբ ընկերության հետ կնքել 2020 թվականի հունիսի 1-ին կնքված Հայաստանի Հանրապետության Կոտայքի մարզ, քաղաք Հրազդան, Շահումյան փողոց թիվ 2 հասցեում գտնվող անշարժ գույքի անհատույց օգտագործման թիվ 30/0020 պայմանագիրը լուծելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման «Հրազ-Սպանդանոց» սահմանափակ պատասխանատվությամբ ընկերության միջոցների հաշվին:









ՏԵՂԵԿԱՆՔ
«Հայաստանի Հանրապետության կառավարության 2017 թվականի դեկտեմբերի 28-ի N 1731-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

Համաձայն ՀՀ կառավարության 28.12.2017թ. թիվ 1731-Ա որոշման՝ Հայաստանի Հանրապետության Կոտայքի մարզ, քաղաք Հրազդան, Շահումյան փողոց թիվ 2 հասցեում գտնվող անշարժ գույքը, որպես սպանդանոց շահագործելու նպատակով, անհատույց օգտագործման իրավունքով 25 տարի ժամկետով տրամադրվել է «Հրազ-Սպանդանոց» սահմանափակ պատասխանատվությամբ ընկերությանը և 01.06.2020թ. Ընկերության  ու Պետական գույքի կառավարման կոմիտեի միջև կնքվել է ոչ բնակելի տարածքի անհատույց օգտագործման թիվ 30/0020 պայմանագիրը:
«Հրազ-Սպանդանոց» սահմանափակ պատասխանատվությամբ ընկերությունը համապատասխան գրությամբ դիմել է Պետական գույքի կառավարման կոմիտե՝ վերը նշված պայմանագիրը անվավեր ճանաչելու և անշարժ գույքը ՍՊԸ-ից հետ վերցնելու խնդրանքով՝ հիմք ընդունելով Սննդամթերքի անվտանգության պետական ծառայության համապատասխան որոշումը, համաձայն որի սպանդանոցների շահագործումը թույլատրվում է բնակելի տարածքներից ոչ պակաս քան 200 մետր հեռավորության վրա, իսկ «Հրազ-Սպանդանոց» ՍՊԸ-ին անհատույց օգտագործման իրավունքով տրամադրված տարածքից 50-70 մետր հեռավորության վրա գտնվում են բնակելի  տարածքներ:
Հաշվի առնելով վերոգրյալը և ի կատարումն ՀՀ տարածքային կառավարման և ենթակառուցվածքների նախարարի 11.09.2020թ. թիվ ՍՊ/15.2/25737-2020 հանձնարարականի՝ Պետական գույքի կառավարման կոմիտեի կողմից մշակվել է «Հայաստանի Հանրապետության կառավարության 2017 թվականի դեկտեմբերի 28-ի N 1731-Ա որոշման մեջ փոփոխություն կատարելու մասին» ՀՀ կառավարության որոշման նախագիծը:











ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ

«Հայաստանի Հանրապետության կառավարության 2017 թվականի դեկտեմբերի 28-ի N 1731-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Հայաստանի Հանրապետության կառավարության 2017 թվականի դեկտեմբերի 28-ի N 1731-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:


ՏԵՂԵԿԱՆՔ

Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց մասին


«Հայաստանի Հանրապետության կառավարության 2017 թվականի դեկտեմբերի 28-ի N 1731-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:



ԱՄՓՈՓԱԹԵՐԹ
«Հայաստանի Հանրապետության կառավարության 2017 թվականի դեկտեմբերի 28-ի N 1731-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն
	Որոշման նախագծի վերաբերյալ առաջարկություններ չունի:

	
	

	ՀՀ էկոնոմիկայի նախարարություն 26.10.2020թ. թիվ 01/14774-2020
	Որոշման նախագծի վերաբերյալ դիտողություններ չկան:
Միաժամանակ առաջարկվում է Նախագիծը ներկայացնել ՀՀ սննդամթերքի անվտանգության տեսչական մարմնին՝ կարծիքի:

	
	

	ՀՀ կադաստրի կոմիտե 28.10.2020թ. թիվ ՍԹ/6408-2020
	Որոշման նախագծի վերաբերյալ դիտողություններ և առաջարկություններ չունեն:

	
	

	ՀՀ Սննդամթերքի անվտանգության տեսչական մարմին 12.11.2020թ. թիվ 38-20
	Որոշման նախագծի վերաբերյալ դիտողություններ և առաջարկություններ չունի:

	
	

	ՀՀ արդարադատության նախարարություն 07.12.2020թ. թիվ 01/27.1/26631-2020
	ԿԱՐԾԻՔ
Որոշման նախագծի վերաբերյալ դիտողություններ և առաջարկություններ չունենք:

	
	









